
Sullissinerit suut sumiiffinnilu suni neqgeroorutigineqarnersut innuttaasunit qgaqugukkulluunniit
nalorngissutigineqaqqunagit peqginnissagarfiup sullissinerinut takussutissiap tamatigut
nutarterneqartuarsimanissaa ullutsinnullu naleqqussarneqartuarsimanissaa qularnaarniarlugu
Naalakkersuisut peqqunegarnissaannik Inatsisartut aalajangiiffigisassaattut siunnersuut.

(Inatsisartunut ilaasortag Anna Wangenheim, Demokraatit

Inatsisartunut ilaasortaq Anna Wangenheim, Demokraatineersup siunnersuutaanut siumuminngaaniit
imaattumik ogaaseqgassaagut.

Siumuminngaaniit inatsisartuni ilaasortag Anna Wangenheim, Demokraatineersup pingaarutegartumut
siunnersuutegarneratigut qujaffigerusupparput.

Siumuminngaaniit pingaartittuarparput peqginnissaqgarfigisatta nalornissuteganngitsumik pilersaarutinik
politikkikkut siunnerfeqarluta ingerlatsinermik ilisimasarnissarput. Siunissamimi peqqginnissaqgarfitta
innuttaasunut  sullissinerup  sumut  sammiveqarluni ingerlanneqarnera  tamatta  tamanut
ilisimaneqgartuartussaanissaa nalorniffigineqassanngitsoq.

Siumuminngaaniiit ukiuni siulliunerusuni pissutsit sapinngisamik innuttaasunut ajunnginnerpaamik
sullissinissamik aallaaveqgarluta peqataaffigisimavarput. Soorunalimi pitsaanerusinnaasumik
allannguisinnaanissaq pisut aallaavigalugit iliuusegarnissaq piareersimaffigiuarsimavarput, aammalu pisoq
kingulleq assersuutigalugu nualluummik napparsimaneq (covid 19) nunarsuarmi pisoq allannguinernik
assigiinngitsunik malitseqarnikuusoq peqataaffigisimavarput.

Siumumiit peqqginnissaqarfitta iluani siunissag ungasinnerusoq eqgarsaatigalugu pingaartitsilluta
ataatsimiititaliarsuarmik pilersitsinermi pegataasimavugut. Siumuminngaaniimmi pingaartissimavarput
peqgqinnissaqgarfitsinni massakkut ullutsinni suut iluarsisariallit siulliunnegarsinnaasullu  paasissallugit.
Tamannalumi aamma pivoq. Peqginnermut ataatsimiititaliarsuag naammassimmat sagqqummiinerani
paasinarsivoq suut iluarsisariagarsimasut siulliullugillu suliarineqarsinnaassasut.

Ataatsimiititaliarsuarmi  sagqummiisoqarneratigut paasivarput peqginnissaqarfitsinni nakorsiartussat
tulleriiaarnegarnerisa  allattorsimaffigisaasa  malinnaavigineqarnissaat  ajornartorsiutinngorsimasoq.
Siumuminngaaniit peqqinnissaqarfitsinni pisut tusarlugit assut ilungersuummernarnikoogaagq.

Peqginnermut ataatsimiititaliarsuup saggummeereernerata kingornatigut innersuunneqgartut 100
sinnegarmata alloriarfissatut pingaarnersiuneq siulleq Naalakkersuisuni suliassatut tiguneqarnikuuvoq.
Tassanngaaniillu inatsisartuni ilaasortaasuni partiit ilanngunneqarput pingaartitaminnik
sagqummiinissaannik pegataatinniarlugit. Tamasumalu kingornatigut iliuuseqgarneq siulleq isumaqatigiissut
nammassineqarnikuulluni. Tassa qarasaasiaqarnikkut atortuutegarnerput peqqinnissaqgarfitta iluani
sanngiitsutut inissisimanera aaqgiiffigineqartussaasoq siulliunneqartuni ilaavoq. Taamaalillutalu ullutsinnut
atortuutit nutaaliasut atortuutigineqgalernissaannik iliuusegartoqgarluni. Tassanimi atortuutiginegartut
garasaasiaqgarnikkut nunatsinni assigiimmik ingerlatsilernissaq tamanit taperserneqarluni

isumaqataaffigineqarnikuuvoq. Tamanna siumumiit kalaallit nunatsinni ataatsimut qarasaasiaqgarnikkut
periusegarnissaq eqqunneqgartussaammat, alloriarfimmilu siullermi peqgataanerput innuttaasunullu
sullissineq eqaannerulertussaaneranik kinguneqartussaammat nuannaarutiginikooqaarput. Alloriarfissallu
tullianut aammaarluta siumumiit pegataaqgginnissatsinnut piareersimaqqissaagut.

Massakkut peqginnermut ataatsimiititaliarsuup suliaminik naammassinninnerata kingunerisaanik suliassat
pilersaarutit  peegqinnissaqarfitta iluani sunik nutarterisoqarnissaanik ingerlannegassanersumik
siunnersuutegartoqarnera siumuminngaaniit pissusissamisoortutut isigivarput. Naalakkarsuisullu tamanna
peqgataaffigigaat maluginiarparput. Taamaammat siunnersuut siumuminngaaniit ilalerlugu
aappassaaneerneqartigani ataatsimiititaliamut susassagartumut ingerlanneqarnissaa kissaatigissavarput.
Ataatsimiititaliamilu sulilluartogarnissaa neriuuteqarfigalugu.

